informe de fiscalización sobre las obras de los túneles de Ezcaba

I. Sarrera

Kontratuaren xede Ezkabako tuneletako obrak, Iruñera iparraldetik sartzeko. Obrak egiteko arrazoia izan da Iruñeko iparraldeko eta ekialdeko ingurabideak lotu beharra, eta halaxe jaso ziren 1997ko abenduaren 2ko Nafarroako errepideen plan zuzendarian.
Obra udalez gaindikoa izaki, proiektua jendaurrean jarri zen, eta fase hori bukatutakoan, 2001eko azaroaren 27an onetsi zen, 24.324.992,90 eurotan.
Obrak ekainaren 17ko 685/2002 Foru Aginduaren bidez adjudikatu zitzaizkion Construcciones Mariezcurrena, S.L.ri, 23.036.923,30 milioitan –beherapena ehuneko 5,26koa izan zen, eta bukatzeko epea 30 hilekoa–.
Obrak 2002ko abenduaren 2an hasi ziren, eta tunelak 2005eko urtarrilaren 28an inauguratu ziren, aurreikusitako 30ak baino lau hilabete lehenago.
Aldaketa bat eta bi obra osagarri tramitatu dira. Horra:
· Kontratistak proposatutako hobekuntza, zeinaren bidez aldatu baitira tunelaren iparraldeko aldeko ahoa eraikitzeko prozesua eta Ultzama ibaiaren gaineko egituran erabilitako taula. Ez dira aldatu ez epea ez prezioa, eta kontratistak bere gain hartu du aldaketaren erantzukizun osoa.
· 1. obra osagarria. Ez zegoen hasierako proiektuan aurreikusita. Laugarren erreia handitzeko eta neurri zuzentzaileen kapituluan –ereite hidraulikoa, ureztaketak, lur begetala eta abar– aldaketak egiteko obra da batez ere. 1.999.999,95 euro adjudikatu dira, eta epea urtebetekoa da.
· 2. obra osagarria. Tuneletako instalazioak egokitzea (suteak, seinaleak eta abar), araudia aldatu baita. 499.999,78 euro adjudikatu dira, eta obra egiteko epea lau hilekoa da.
Obra 2005eko ekainaren 2an hartu zen.
Departamentuak eman dizkigun datuen arabera, 715.605 euro ordaindu dira gaur arte desjabetzeak direla eta.
Ondoko taulan, obra hori egiteko sinatu diren kontratuen laburpen bat azaltzen da, alde batera utzita erositako lurrak (desjabetzeak), ez baitira aztertu.
 (Zenbatekoak, eurotan)
	Kontzeptua
	Adjudikatua
	2006-02-28an likidatua 
	Likidatzeke
	Guztira
2006-02-28an

	Obra nagusia
	23.036.923
	25.316.950
	
	25.316.951

	Prezioak berrikustea
	
	
	589.084
	589.084

	1. obra osagarria
	1.999.999
	1.865.907
	(1)
	1.865.907

	2. obra osagarria
	499.999
	549.935
	
	549.935

	Obra guztira.
	25.536.921
	27.732.792
	(1)
	28.321.877

	Proiektua
	325.701
	*337.831
	
	337.801

	Laguntza teknikoa
	495.772
	495.772
	
	

	Laguntza teknikoaren prezioak berrikustea
	
	
	20.491
	516.264


* Proiektu honi 1.803 euroko zehapena ezarri zitzaion, ematean atzeratzeagatik.
(1) Obra likidatzeke dago.
2006ko otsailaren 28an ordainduta eta ordaintzeke zeuden zenbatekoak ikus daitezke taulan. Likidatzeke dago 1. obra osagarria, zeina, aldaketarik izan ez duenez, adjudikatutakoa baino ehuneko 10 garestiago atera baitatiteke.
Obra nagusia egiteko epeei dagokienez, ondoko taulan azaltzen dira zeintzuk bete behar ziren araudiari jarraikiz eta zein izan diren benetan epeak:
	
	                                                     Araudiaren araberako epea         Benetako epea

	Adjudikazioa
	2002ko ekainaren 17a
	
	

	Jakinarazpena
	2002ko ekainaren 27a
	
	

	Kontratua (15 egun)
	
	2002ko uztailaren 12a
	2002ko abuztuaren 1a

	Segurtasun planaren onespena
	2002ko azaroaren 28
	
	

	Zuinketaren egiaztapena.
	
	2002ko abuztuaren 12a
	2002ko abenduaren 2a

	Egiteko epea (30 hilabete)
	
	2005eko otsailaren 12a
	2005eko ekainaren 2a

	Ibilgailuentzat irekitzea
	2005eko urtarrilaren 28a
	
	

	Onarpena
	2005eko ekainaren 2a
	
	

	Azken likidazioa
	2005eko urriaren 28a
	
	


Ondoko taulan ikus daiteke zenbait eskaintza aurkeztu zen lizitazio horietara eta zein izan zen adjudikazio modua:
	Kontzeptua
	Adjudikazioaren data
	Adjudikazio modua
	Eskaintza kopurua

	Obra nagusia
	2002ko ekainaren 17a
	Lehiaketa
	17

	1. obra osagarria
	2005eko otsailaren 3a
	Negoziatua, publizitaterik gabekoa
	--

	2. obra osagarria
	2005eko martxoaren 8a
	Negoziatua, publizitaterik gabekoa
	--

	Proiektua
	1998ko abenduaren 16a
	Lehiaketa
	10

	Laguntza teknikoa
	2002ko irailaren 18a
	Lehiaketa
	9


Kontratu guztiei aplikatzen zaie Kontratuei buruzko ekainaren 16ko 10/1998 Foru Legea.
II. Helburua

Nafarroako Comptos Ganbera arautzen duen abenduaren 20ko 19/1984 Foru Legearekin bat, Comptos Ganberak 2005eko bere lan-planean sartu du “Ezkabako tuneletako obren” fiskalizazioa.
Lan honekin, ondoko helburuak bete nahi izan ditugu:
· Egindako inbertsioa aztertu eta haren ikuspegi orokorra eman, hura osatzen duten kontzeptu guztiengatik egoztekoak diren gastuak zehaztuz.
· Gastu kontzeptu ezberdinak behar bezala oinarritu eta dokumentatuta dauden egiaztatu.
· Azterketaren helburu diren jarduerei aplikatzekoa zaien legezkotasun printzipioa betetzen den aztertzea.
Metodologiari dagokionez, lortu nahi diren helburuak aintzat harturik, Comptos Ganbera honek erabili ohi dituen auditoria prozedurak eta programak erabili ditugu, bere Auditoria Gidan jasota dituenak eta Espainiako estatuko Kanpo Kontrolerako Organo Publikoak Koordinatzeko Batzordeak sektore publikoaren auditoriarako onetsiriko arau eta printzipioei jarraituz garatuta daudenak.
Azterketa-lana auditoriako teknikari bik eta auditore batek osatutako taldeak, Comptos Ganberako zerbitzu juridiko, informatiko eta administratiboen laguntzarekin.
Eskerrak eman nahi dizkiegu Herri Lan, Garraio eta Komunikazio Departamentuko langileei, eman diguten laguntzarengatik.
III. Ondorioak eta gomendioak

Ondoren, gure lanetik ateratako ondorio eta gomendioak aurkezten ditugu, aurreikusitako helburuekin bat:
III.1. Inbertsioaren kostua

Horra Ezkabako tunelak eraikitzearen behin betiko kostua, 1. obra osagarria bukatzeke dagoela eta lurrak erostea alde batera utzita:
	
	Adjudikazio-hartzailea
	Zenbatekoa

	Proiektua
	EYSER eta SERTECNA ABEE 
	337.831

	Obra nagusia
	Mariezcurrena
	25.316.951

	Prezioak berrikustea
	
	589.084

	1. obra osagarria
	Mariezcurrena
	1.865.907

	2. obra osagarria
	Mariezcurrena
	549.935

	Laguntza teknikoa
	Proyex
	495.773

	Prezioak berrikustea
	Proyex
	20.491

	Guztira
	
	29.175.972


* Azken likidazioaren zenbatekoa falta da
Horra obrei ez beste ezeri buruzko datu nagusiak:
	
	Obra nagusia
	1. obra osagarria.
	2. obra osagarria.

	Kontzeptua
	Zenbatekoa                   %
	Zenbatekoa                   %
	Zenbatekoa                   %

	Lizitazioaren zenbatekoa
	24.314.991
	2.111.040
	527.760

	Adjudikazioaren zenbatekoa
	23.036.923
	2.000.000
	500.000

	Baja, ehunekoa
	5,26
	5,26
	5,26

	Betetakoa
	25.316.951
	1.865.907*
	549.935

	Bete den ehunekoa, adjudikatutakoa oinarri
	109,9
	
	109,9

	Prezio aldaketak
	589.084
	
	

	Obra guztira.
	25.906.035
	
	


* Obraren likidazioaren zenbatekoa falta da.
Laburbilduz, obra 23.036.923 eurotan adjudikatu zen, ehuneko 5,26ko beherapenarekin, eta adjudikatutakoa baino ehuneko 10 gehiago bete da, 23.036.923 euro alegia, prezioen berrikuspenarekin 25.316.951 euro egin arte.
Bi obra osagarri ere adjudikatu ziren, guztira 2.500.000 eurotan; horietarik, 2.415.842 euro likidatu dira, eta horietako baten likidazioa falta da.
Gaur arte, 27.732.793 euro likidatu dira guztira (prezioak berrikusi gabe); proiektua eta laguntza teknikoa aintzat hartuz gero, zenbatekoak 28.566.394 euro egiten du.
III.2. Aurrekontu-egozpena.

Kontabilitateko agiriak aztertuta ikusi ahal izan dugu eskatzen diren baldintzak betetzen dituztela eta ondoko ekitaldiei egotzi zaizkiela:
	Ekitaldia
	Mariezcurrenaren obra
	Proyexen laguntza
	Eyserren proiektua
	Guztira
2006-02-28an

	1999
	
	
	154.320
	154.320

	2000
	
	
	183.511
	183.511

	2002
	1.499.569
	
	
	1.499.569

	2003
	9.319.008
	314.345
	
	9.633.353

	2004
	12.217.444
	
	
	12.217.444

	2005
	3.630.863
	181.427
	
	3.812.290

	2006
	1.065.907
	
	
	1.065.907

	Honaino, guztira
	27.732.791
	495.772
	337.831
	28.566.394

	Falta da*
	589.084
	20.491
	
	


* 1. obra osagarriaren likidazioaren zenbatekoa falta da.
III.3. Epeak

Obra nagusia bukatzeko epea baino lau hilabete lehenago eman zen erabilera publikorako, eta data hori bat dator obra hartzeko datarekin.
Halere, ez dira bete adjudikaziotik obrak hasi bitarteko administrazio epeak (ikus 1. atala).
Ikus daitekeenez, aurreikusitakoa baino azkarrago egin da obra, eta horrenbestez, kasuan kasuko ordainketak baino azkarrago ere bai; halatan, atzerapena izan da likidazioa ordaintzerakoan, eta txosten hau egiteko unean likidatu gabe zegoen obra osagarria. Orobat azpimarratu nahi dugu ezen laguntza teknikoaren 2004ko ordainketan 2005ean egin direla.
III.4. Legezkotasuna

Oro har, esan dezakegu aztertutako administrazio prozedurak aplikatzekoa den araudiaren araberakoak  izan direla.
Halere, hiru alderdi azpimarratu nahi ditugu, gure ustez arreta berezia behar baitute:
a) Eskaintza ekonomikoa batez besteko beherapenaren arabera balioestea. Herri Lan, Garraio eta Komunikazio Departamentuak, kontseilariaren agindu bati jarraikiz, irizpide hori darabil 1998tik aitzina; horren helburua da “obrak arrazoizko prezioan adjudikatzea, eskaintza baxuegiek eragindako tentsiorik gabe egin ahal izateko obrak, horrek turrusta-efektu kaltegarria baitu langile, hornitzaile eta azpikontratengan, eta hori ekiditen saiatu behar da.”
Hori dela eta, adierazi beharra dago ezen Comptos Ganberak zenbait txostenetan adierazi duela –beste horrenbeste egin dute zenbait erakunde-irizpenek, Murtziako Administrazio Kontrataziorako Batzordearen ekainaren 37ko 4/2003 irizpenak edo Europar Batasunaren 1997ko abenduaren 23koak kasu– eskaintzarik merkeenak ezin dutela jaso eskaintza garestiagoek baino puntuazio baxuagoa, eta, azken finean, “batez besteko beherapenaren” irizpidea aplikatzeak ez duela laguntzen adjudikazioak efizientzia eta ekonomia irizpideen arabera egiten.
b) Proiektua gainbegiratzea.
Proiektua hartzeari buruzko aktak ondokoa adierazten da:
“Bi ordezkaritzek aipatu proiektua aztertu ondotik, behin-behinekoz hartu da,  ustez erabat bukatuta dagoelako, Nafarroako Gobernuak onetsitako proiektuarekin bat etorriz egin delako eta klausula administratibo eta partikularretan ezarritakoa bete delako.”
Gure ustez, onarpen aktak administrazio izaera du nagusiki, eta hortaz, proiektuaren berrikuspena agiri berariazko batean jasota utzi behar da. Kontuan izan beharra dago proiektuaren berriskuspenak, kasua baldin bada, hautematen ahal diren akatsak zuzentzeko balio behar duela, eta aurrerago aldaketak edo obra osagarriak egitea ekiditeko.
c) Obra erabilera publikorako ematea hura hartu aitzin.
Hartu aitzin eman da erabilera publikorako.
Hauxe gomendatzen dugu:
· Adjudikazio lehiaketetako eskaintza ekonomikoen balioespena halako moduz egitea non eskaintzarik merkeenek garestiagoen aldean lehentasuna izanen duten.
· Idatziz jasota uztea proiektuaren berrikuspena, hura onetsi aurretik egin beharko baita.
· Onarpen akta sinatu ondotik ematea obra erabilera publikorako. Aurretiaz egin behar baldin bada, idatziz jasota uztea zergatik egin behar den horrela.
Egindako lanaren ondorioz eta jarduera publikoa hobetze aldera, hobetzeko moduko ondoko alderdiak nabarmendu nahi ditugu:
· Zorroztasun handiagoarekin betetzea segurtasun plana aurkezteari, kontratua sinatzeari eta zuinketa egiaztatzeari buruzko epeak.
· Kontu-hartzailetzak kontratazio mahaietan parte hartzea.
· Berariaz onestea klausula administratiboen pleguak, eta berariaz izendatzea obraren zuzendaritzaz arduratuko den pertsona.
· Dokumentazio jakin bat aztertzea eta zenbatekoetan nahiz espedientea taxutzean gerta daitezkeen akatsak, duda-mudazko interpretazioak eragin ditzaketenak,  zuzentzea.
· Ordainketak obra egiaz egiteari egokitzea.
Auditore Jesús Muruzabal Lerga jauna da lan hau egitearen arduraduna, eta berak proposaturik eman da txosten hau, indarreko araudiak ezarritako tramiteak bete ondoren.
Iruñean, 2006ko martxoaren 27an
Lehendakaria,
Luis Muñoz Garde

